
 

 
CYLCHLYTHYR 16.07.25 

Annwyl deuluoedd Coed-y-Gof, 
 
Wrth i ni ddod at ddiwedd blwyddyn ysgol brysur a llawn gweithgareddau, hoffwn estyn fy niolch 
diffuant i’n disgyblion am eu hymroddiad, eu brwdfrydedd a’r atgofion bendigedig rydym wedi’u creu 
gyda’n gilydd. Diolch o galon i chi fel rhieni a gwarcheidwaid am eich cefnogaeth barhaus – mae eich 
ymrwymiad yn rhan annatod o lwyddiant ein hysgol. 
 
Hoffwn hefyd ddiolch yn fawr i’n tîm gwych o staff a Llywodraethwyr. Mae’n fraint cydweithio gyda 
thîm mor ymroddgar, sy’n rhoi eu gorau glas bob dydd i sicrhau bod ein disgyblion yn derbyn addysg 
o safon ac yn cael eu meithrin mewn amgylchedd gofalgar a chynhwysol. 
 
Dymunaf haf llawn hwyl, hamdden a heulwen (gobeithio!) i chi gyd – edrychwn ymlaen at eich 
croesawu’n ôl i’r ysgol ar ddydd Mawrth, 2il o Fedi. 
 
Gyda diolch a dymuniadau gorau, 
 
Ms Prytherch 
Pennaeth 

 

Pob Lwc i Flwyddyn 6 
Wrth i ddisgyblion Blwyddyn 6 baratoi i gamu ymlaen i’r ysgol uwchradd, hoffem gymryd eiliad i ddiolch 
iddynt am eu cyfraniad arbennig i’n hysgol. Rydym wedi mwynhau eu hiwmor, eu personoliaethau 
unigryw, a’r egni cadarnhaol a ddaethant ag ef i’r dosbarth a’r iard. 
 
Diolch am fod yn fodelau rôl gwych i’r disgyblion iau ac am eich gwaith caled dros y blynyddoedd. Rydym 
yn falch iawn ohonoch ac yn dymuno pob llwyddiant i chi yn y bennod nesaf o’ch taith addysgol. 
 
Cofiwch, unwaith yn rhan o deulu Ysgol Coed-y-Gof – wastad yn rhan o deulu Ysgol Coed-y-Gof! 
 

 
 
 
 

 

 
 
 
 
 
 
 
 



 

 
Ffarwel MrJohn 
Ar ôl 12 mlynedd arbennig o addysgu ac ysbrydoli, rydyn ni’n dweud ffarwel â Mr John – un o’n cyn-
ddisgyblion annwyl a bellach un o’n hathrawon mwyaf dylanwadol. Mae wedi bod yn rhan mor bwysig o’n 
tîm – yn enwedig yn y maes cerddoriaeth a’r Celfyddydau Mynegiannol, lle mae ei syniadau creadigol a’i 
frwdfrydedd wedi gwneud gwahaniaeth gwirioneddol. 
 
Mae Mr John bob amser wedi bod yn berson caredig, tawel ei natur ond cryf ei bresenoldeb – rhywun 
roedd y plant yn ymddiried ynddo ac yn edrych i fyny ato. Bydd ei bresenoldeb yn cael ei golli’n fawr. 
 
Pob lwc yn Ysgol Berllan Deg Mr John – rydym yn siðr y byddan nhw’n gwerthfawrogi dy ddoniau gymaint 
ag y gwnaethon ni! 
 

 
 

Secondiad y Pennaeth 
Gyda sêl bendith y Llywodraethwyr, bydd Ms Prytherch, y Pennaeth, yn cefnogi Ysgol Nant Caerau o dan 
drefniant secondiad am ddiwrnod a hanner yr wythnos o fis Medi.  Bydd Mr Lewis yng gofal yr ysgol yn ei 
habsenoldeb. 
 

Diolch yn fawr! 
Diolch o galon i’r rhieni a ddaeth i helpu i dacluso a threfnu ein mannau awyr agored wrth baratoi ar gyfer plannu. 
Mae eich ymrwymiad a’ch brwdfrydedd yn cael eu gwerthfawrogi’n fawr. 

Diolch ychwanegol hefyd i’r rhieni a helpodd gyda cholur a gwallt ar gyfer ein sioe gerdd ddiweddar, ‘Syrcas y Sêr’. 
Fe wnaeth llawer ohonoch hefyd helpu i gerdded y disgyblion i ac o Ysgol Plasmawr ar gyfer ymarferion – diolch yn 
fawr am hyn! 
 



 

 

 

 

Clwb brecwast 
Bydd Clwb Brecwast yn cael ei gynnal yn neuadd yr ysgol, a bydd angen i chi gofrestru eich plentyn er mwyn iddynt 
fynychu. Cyfyngir niferoedd yn y clwb hwn i 60, a chânt eu dyrannu ar sail y cyntaf i'r felin yn y lle cyntaf. Os bydd 
mwy na 60 o ymgeiswyr, rhoddir blaenoriaeth i'r disgyblion hynny sydd yn deilwng i gael Prydau Ysgol Am Ddim. 
 
Bydd drysau’r clwb brecwast ar agor o 8:10-8:20. Byddwn yn tywys y disgyblion i'w dosbarthiadau am 8:40. 
Defnyddiwch y drws mynediad ochr i'r neuadd wrth ollwng eich plentyn os gwelwch yn dda. 
 
I gofrestru eich plentyn ar gyfer y clwb brecwast y tymor yr hydref, cwblhewch ffurflen ar gyfer BOB plentyn yma. 
 
Rydym hefyd yn cynnig clwb brecwast bach ym mhob dosbarth rhwng 8:40 a 8:55 lle bydd tost a sudd ar gael i’r 
plant.Does dim angen cofrestru ymlaen llaw ar gyfer y clwb hwn, ond byddwn yn casglu syniad o’r niferoedd tebygol 
ym mis Medi i’n helpu i gynllunio. 

 
Presenoldeb  

 
 

 

🌟 Diolch i Ffrindiau Coed-y-Gof 🌟 
Hoffem estyn diolch o galon i Ffrinidau Ysgol Coed-y-Gof (ein Cymdeithas Rhieni a Staff wych) am eu holl 

waith caled wrth baratoi a chynnal ffair ysgol wych. Roedd yr achlysur yn llwyddiant ysgubol, ac roedd yn 
hyfryd gweld cymaint o bobl—ffrindiau’r ysgol a’r gymuned ehangach—yn dod at ei gilydd i fwynhau’r 
diwrnod. 
 
Diolch i haelioni a chefnogaeth pawb, llwyddwyd i godi swm gwych o £700 a fydd yn mynd at wella 
profiadau ein disgyblion. 
 

Diolch o galon i bawb! 
 

Cyflenwyr Gwisg Ysgol Newydd – Medi 2025 
Gan fod siop Designs & Signs wedi cau, bydd eitemau gwisg ysgol ar gael bellach gan y cyflenwyr canlynol: 
 
 

23-24 88.5% Targed 24 - 25  
 

92% Y flwyddyn hyd yma   89.8% 

https://forms.office.com/e/KgBPpjZtK5


 

Eitem KnMs Embr YC Sports   * 

Crys chwys £13.00 £11.50 

Crys Polo £8.50 £9.00 

Cardigan £13.00 £13.25 

Crys-T £7.50 £7.50 

Hwdi £16.00 £15.00 

Personoli £1.00 £2.00 

 
* bydd gwefan YC Sports yn fyw mewn tua wythnos 
 
 
 
 
 
 
 
 
 
 
 
 

 
 
 
 
 
 
 
 
 
 
 
 
 
 
 

https://www.knmsembroidery.co.uk/collections/ysgol-coed-y-gof
https://www.ycsports.com/


 

DYDDIADAU PWYSIG 

 
  

18.07.25 Diwedd y Tymor i ddisgyblion 

21.07.25 HMS YSGOL AR GAU I DDISGYBLION 

GWYLIAU’R HAF 

21-24/07/25 Clwb Bwrlwm yn yr ysgol   
Sesiwn chwarae am ddim i blant 4-11 oed 

10:30 – 12:25 dydd Llun – dydd Iau 
Cofrestrwch ar y dydd 

Manylion isod 

28-31/07/25 

04-07/08/25 

01.09.25 HMS – YSGOL AR GAU I DDISGYBLION 

02.09.25 Ysgol yn agor i ddisgyblion bl 1 – fl 6. 
Disgyblion Dosbarth Derbyn yn dilyn amserlen personol 
 

18&19/09/25 Trip preswyl Bl 5 i Storey Arms  

23/09/25 Cyfarfod Llywodraethwyr 

24-26/09/25 Trip preswyl bl 6 i Langrannog 

03/10/25 HMS YSGOL AR GAU I DDISGYBLION 

16/10/25 Lluniau Unigol a theuluoedd 

20/10/25 Gwersi seiclo i fl 6 

24/10/25 HMS YSGOL AR GAU I DDISGYBLION (Clwstwr Plasmawr) 

02/12/25 Cyfarfod Llywodraethwyr 

19/12/25 Diwedd y tymor 

05/01/26 Ysgol yn ail-agor i ddisgyblion 



 

😎  GWEITHGAREDDAU GWYLIAU’R HAF 😎 
 

 
 
 
 
 
 
 



 

 
 

 



 

 
 

 

  



 

 

  



 

 

 

  



 

 



 

 
 
 
 
 



 

Mae’r holl sesiynau yma’n sesiynau galw heibio ac hefyd yn agored i frodyr a chwiorydd o dan 8 oed.

 


